
Sesekali dalam kehidupan ini
Perlu kau duduk menghadap cermin
Menghitung dosa cacat cela kehidupan
Bukan untuk merasa bangga dengan kesempurnaan
Tapi untuk sujud insaf mencari pengampunan

Sesekali dalam hidup ini
Perlu ada masa untuk membelek sejarah semalam 
Mengingat kembali susur hitam kelabu yang pernah kau lalui 
Bukan untuk dibanggai maupun dihebahkan 
Tapi untuk muhasabah tentang kehidupan

Hidup ini sungguh hanya satu penipuan 
Kita lah yang lalai hanyut ralit dalam kepalsuan 
Takut tiba- tiba direntap roh dari badan 
Sudahkah kau sediakan jawapannya pada Tuhan?


